
Sumiiffinni immikkut toqqakkani takornariartitsisarnernut akuersissuteqartarneq 

pillugu Inatsisartut inatsisaat. 

(Inuutissarsiornermut, Niuernermut, Aatsitassanut, Inatsisit Atuutsinneqarnerannut 

Naligiissitaanermullu Naalakkersuisoq) 

Siumumit ima oqaaseqarfigissavarput: 

Takornariaqarneq nunatsinni sukarsuit ilagaat, tassa inuussutissarsiornikkut ima 

inissikkiartorneq tassaavoq mittarfissuit atuutilerneranni aamma aalisarnermut 

inatsisit allallu suliarineqartut assigalugit inerisaanermik ingerlatsisoqartoq. Soorlu 

aningaasaatit nunaqavissunut tuttarnerat ullumimut inissikkiartuaarneqartut 

takussutissat ilagiinnaraat Siumut isumaqarpoq.  

Peqqutissaqarpugut taamaaliornissatsinnut, ullumikkut nunat allat assigalugit 

nunarsuarmioqataajartornerput assiginngitsutigut ersarissumik, takussutissanik 

nunatsinnut malunnaatilimmik allannguiartornera maluginiarneqanngitsuunngilaq.  

Ukiorpassuarni takornariaqarnermik ingerlataqanngitsut, tassa maani nunaqartut 

ulluinnarni ilungersorlutik suleqataarusuttut. Inatsimmi uani ilaatinneqartussaanerat 

qularnaarneqassasoq Siumut kissaateqarpoq.  

Siumut isumaqarpoq, uuma inatsisit atuuffissaa aamma taakkununnga 

pingaarutilimmik sunniuteqassasoq. Ersarissaanikkut ingammik nunarsuarmi 

qeqertat annersaanni nunaqartuusugut, ima avinngarussimatigaagut 

nunattaluunniit sineriaani ilaatigut aqussinnaanngisatsinnik ingerlasoqartoq, soorlu 

takornariaqarnikkut ingerlatsisunik kitaa eqqarsaatiginagu, ingammik nunatta 

qeqqani, soorlu Nuummiit avannamut Ilulissat avataanut. Nakkutiginngisatsinnik 

angallattoqarnera Siumup ilisimaaraa, soorlu takornariartaatit assigiinngitsut 

nakkutigineqanngitsumik ingerlanerat takussaasoq ulluinnarsiutigigipput. 

Nunap immikkoortuani sineriassorluni tingerlaatersortuni aamma angallatit angisuut 

ilai tusindilikkaanik inuttallit nakkutigineqanngitsut takussaasut Siumup ilisimaaraa. 

Allaat ilaatigut eqaloqarfinni, allamiut piniartarnerat aamma allanik piniakkanik 

inuttaasut naammattuuisarnerat nalinginnaagaluttuinnalersut tusartuartarparput. 



 

Tamakkut misigissutitigut aamma nalunnginnissutsitigut inuttaasut malinnaaffigaat, 

aallaat aamma annguttarlugit.  

Taamaattumik Siumumit isumaqarpugut, una inatsit aqussinnaasatsinnik 

ineriartornissamut alloriaataasut ilagiinnaraat. Ukiuni kingullerni innuttaasut 

tusaaneqanngitsutut misigisimanerat akiorniarlugu iliuutsit Naalakkersuinikkut 

ilagiinnaraat. Inatsimmi uani taajorneqartut ataasiakkaarlugit taajunngikkaluarlugit,  

Naalakkersuisut saqqummiussaat Siumup tunngaviatigut tapersersorpaa.  

Aningaassaliisussanik isumaluuteqassagutta, akiliilluarsinnaasunik naalakkersuisut 

saqqummiussaanni 51 % nunaqavissumut piginneqateqartitaaneq atorlugu 

ingerlatsisoqassasoq Siumup kissaatigaa. Ineriartornermut takornariaqarneq 

aallartisarluassappat nunami maani akileraartartuuneq, najugaqartuunissaq aamma 

CVR-eqarnissaq pisariaqartuusoq Siumut isumaqarpoq, tassami uagut pilluta 

nunatsinni inussutissarsiutit ineriartortinneqassapput. Nunap inuisa 

salliunneqarlutik ineriartornissaat annertuumik Siumup anguniartuassavaa. 

Niuernikkut allatigullu nunatsinni, inuussutissarsiummut uunga naleqqussagassagut 

tassaassapput aqqutit eqqorlugit ingerlatsineq uterteqqinneqarnissaa Siumup 

anguniartuassavaa. 

Taamaattumik Inuussutissarsiornermut Aatsitassanullu Ataatsimiititaliamut 

ingerlateqqinneqassasoq Siumut inassuteqarpoq. 

 

Dines Mikaelsen, Siumut 


